Сценарий 

Шорыкйол  пайрем
Марий кугыжаныш йылме дене класс деч ордыжсо мероприятий
(Шочмо йылме, калык ойпого да пайрем йула дене кылдалтын)

Цель:  илыш йула пайрем негызеш самырык тукымлан кугезына-влакын духовный культурыштым почын пуымаш;
Задаче-влак:
1) марий  йылме, калык ойпого  да пайрем йула дене шинчымашым келгемдаш.
2) пайремын сылнылыкшым, кулешлыкшым тунемше-влаклан намиен шукташ;  кугезе йула деке пагалымашым чонышто ылыжташ.
3) йочан уш-акылжым пойдараш; модын, шкем сценыште кучен моштымо кумылым вияндаш.

Мероприятийлан кулшо материал: пайремлан келшыше вургем, йыдал, пидме пиж ден носки, марий кочкыш (руаш гыч ыштыме пукш, перемеч, когыльо, мелна, пуро), турлеман солык-влак, устел ден пукен-влак, гармонь.
Модшо-влак: портоза, озавате, кова, удыр, Васли кугыза, Васли кува, мочориге-влак, йоча-влак, вудышо-влак.
Сценышке вудышо-влак лектын шогалыт. Коктынат марий тувырым чиеныт.
Тунемше1. Пагалыме йоча, туныктышо, уна-влак!  Таче ме тендам марий калыкын ик эн тошто, онай пайремже дене – Шорыкйол дене -  палдараш поген улына. Такшым гын, марийын пайремже моткоч шуко: Рошто, Уярня, Кугече, Агавайрем, Семык да  молат. Кажне пайрем шке семынже онай, ойыртемалтше, мотор. Туге гынат, нуным теве мо ушен шога: 
Тунемше2: кажне пайремым изижат-кугужат уло кумылын вученыт, ончылгоч ямдылалтыныт.

Шорыкйол пайремым кугезына-влак январь тылзыште 2-шо гыч 9-ше   числа марте пайремленыт. 
Тунемше 1. Марий калык тыматле, поро кумылан. Икте-весылан ваш-ваш полшена, энертена, шке йуланам жаплена. Калыкна ожнысек йочам пашалан туныктен, поро койыш-шоктышан лийже манын шонен. Кумыланден, шылтален, чоян лудыктен, пенгыдын куштен туныктен.
Налаш, мутлан Шорыкйолым – ий туналтышын  икымше   пайремжым. 
Тунемше2. Шорык ожнысек марийын ик эн тун вольыкшо лийын. Тудо шылым пукша, ужга ден мыжерым, портышкем ден пиж-носким чикта, турлаш, пидаш межшуртым пуа. Сандене шорыкым пеш жапленыт, туло вуян лийже манын, тудын лумеш пайремым эртареныт. Шорык Шочынавалан шорык надыр дене кумалыныт.

Вудышо-влак лектын каят
Пöлем ялысе пöрткöргым ончыкта. Пусакыште коҥга, воктенже вӱд ведра, теҥгылым, тыгак шондыкым, олымбалан поген шындыме тöшакым ,кӱпчыкым ужына. Пырдыжыште, окна йыр тӱр, ожсо годсо шовычо кечат. Пöрт покшелне ӱстел шога. Турло чесым погымо. Ӱстембалне самовар, чайкорка-влак, мелна кышыл койыт. Портышто  портоза ден кова  кутыркалат, озавате дену дыр устембак чесым нумалыт.
Портоза.(ковалан ойла) Авай, вучымо Шорыкйол пайремна толын шуо вет.

Кова:  Эй, шоҥго, монденам. Ожно шорыкйол годым оксам шотлет гын, эре оксан лият, маныныт ыле. Чу, мыят шотлышаш. Тол, Анук удырем, ( уныкам ушеш)  полшо.(оксам луктын шотлат)
Удыр: Икшудо, кокшудо, кумшудо, нылшудо, вичшудо ,кудшудо, шымшудо, кандашшудо, индешшудо, тужем.… Ковай, а молан Шорыкйол маныт?

Кова : Ӱдырем, тиде пайремым теле покшелне эртарат. Шорыкйол пайрем идалык  туҥалтышым ончыкта. Тудо у ий пайрем деч вара икымше кугарня годым тӱҥалын да ик арня шуйнен. Пайрем годым ӱдыр, рвезе-влак мужедыныт. Марлан кайышаш ӱдыр-влак вӱташ лектын шорыкын йолжым кучат ыле. Шотленыт, шоҥго шорык логалеш гын -шоҥго качылан марлан кает, рвезырак логалеш гын- рвезылан. Тиде мужедме гычак, очыни , пайрем лӱмат лектын.
Удыр: Ковай, мыят мужед ончынем.(портышкемым кышка). 

Кова: Анук, портышкемым кондо, мужедына. Вует гоч шуэн колто я, ончена. Удырем марлан  Памар векла (Волжск олаш)   кает. Айда ынде ведра дене мужедына.(Удыр ведрам конда). Омса гоч лектын кертат гын, тений марлан кает. (ведрам удырын  вуйыш чикта да мыняр ий удырлан, тунар пордыкта)Эй, Анук, жапет шуын огыл але.
Кова. Ведрам кондо, Анук. Омса гоч вончо.(пордыкта, вуйышто,ведра)Эй, удырем алеондак марлан каяш тыланет. Жапет шуын   огыл.
Озавате:  Анук, удырем, кидет  муш. Авай, марием,   толза  устел дек шокшо мелнам кочкына.(мелнам конда) Таче Шорыкйол пурен, лумынак мелнам куэштынам. (Окнаш ончалеш). Анук, уна йолташ-шамычет эр годсек пакчаштышт лум орам чумыркалат. 

Портоза. Меат лектына вара. 

Кова. Чынак веет. Таче пакчаште кунар шуко лум орам ыштет, тунар шуко кинде шочеш, ожно маныт ыле.
Омсам тукалтыме йук шокта.

Портоза. Ко тушто?

Тушкан. Ме-э-э!

Портоза. Теже ко?

Тушкан. Йоча-влак!

Озавате. А мый, мочориге-влак, шонышым.

Портоза. Пайрем годым чылам пурташ кулеш, шке поро кумылетым ончыктыман. Пурыза!

Йоча-влак юарлен пурат. Шке коклаштышт модыт, шукедылыт.

. 

Портоза. Каласыза, йоча-влак, тендам тышке мо кондыш?

Икымше йоча. Весела кумыл! Шорыкйол! Шорыкйол! Шорыкйол!

Озавате, портоза: Шорыкйол! Шорыкйол! Шорыкйол!

Озавате устел деке лишемеш, пу кумыжышто улшо пукшым куварыш кышкаш туналеш. Йоча-влак ныл йола кудалыштыт, тукедылыт, модыт да кычкырат.
Озавате. Теве пукшем погыза.
Кокымшо  йоча. Ик пача веле! Ик пача веле! Ик пача веле!

Озавате. Ой-ой, пеш шагал пачам сореда, тыланеда(желатледа)…

Кумшо йоча. Тугеже, ковай, пукшетым ит чамане. 

Озавате пукшым ешарен пуа.

Тушкан. Ынде кум пача! Кум пача! Кум пача!

Озавате. Тау, тау! Пукшым кочса, вара модса, муралтенат  кертыда. Вет таче Шорыкйол. Теле пайрем.
  Икымше йоча. Айста муралтен колтена.     
  Марий частушкым мурат .
1.Ала лиеш, ала уке,
Ме пуренат шогална.

Ала лиеш, ала уке,

Ме мурашат тунална.

2.Муралтена, мо вара,

Кушталтена, мо вара.

Муралтена, кушталтена,

Йолна ден тавалтена.

3.Изи улам, изи улам,

Киса кайык гай улам.

Киса кайык гай улам

Школыш мый коштам.

4.Эре ружге куштена,

Эре ружге мурена.

Ружге куштен, ружге мурен,

Сай пайремым ыштена.

5.Сита ынде мурышна, 

Сита ынде куштышна.

Изи йолна нояле,

Изи йолна нояле.

Кова. Ала, йоча-влак,  модашат кумылда лекте?

Йоча-влак:(мурат але поче-поче ойлат)
      
  Моло пайрем, мо пайрем?

    
  Шорыкйол гын – вот пайрем!

  Ший шергашем, мо шергаш?

 
  Шортньо шергаш – вот шергаш

Кокымшо йоча: Айста «Ший шергаш» модышла модына. Теве тишке шичса.   Кычалше еҥым лудышмут дене сайлена: 
1,2,8,10, 

пече воктен олмапу. 
Олмам погаш лектат?
 Шöргаш кычалаш лектат мо? 

Икымше йоча: Йолташ-влак, айcта кушталтен колтена

Тиде жапыште марла куштымаш эртаралтеш. Куштен йоча-влак лектын каят.??????
Адак омсам пералтыме йук шокта. Модшо-влак шыпланат.

Портоза (омса деке миен). Ко тушто?

Тушкан. Ме-э-э!

Озавате. Ындыжым каза пача гаяк шоктас.

Портоза. Теже ко?

Йук. Васли кугыза ден Васли кува.

Тушкан. Ме-э-э! Мочориге-влак.

Йоча-влак ордыжкырак лийын шогалыт.????
Портоза. Пурыза. Пурыза!

Васли кугыза. Салам лийже, оза-влак, шольо ден шужарем-влак!

Портоза. Шокшо салам чылаландат!

Васли кугыза (тояжым пералтен). А мый эн ончыч портоза дечын йоднем. Ну, ончыкто, мыняр йыдалым ыштенат, мыняр кемым ургенат?

Портоза. Ешемлан ситыше. (Портоза йыдал ден кемым луктын ончыкта.)
Анук  удыр.Ой, авай, ойлаш мондышым. Мый таче пеш онай омым ужынам. Ик кочай, шонем, мыланем туштым тушта. А туштылан вашмутым, манеш, коватын шондыкыштыжо муат. 
Озавате.Онай, онай. Чынак. Вара могай туштыжым туштыш? Коватын шондыкшо теве шинча, айда ончалына. (Коктынат шондык воктеке толыт) 
Удыр.Теве иктыже: «Чондымо чонаным нелеш». Мо тыгай лиешь?(йоча-влак ойлат)
Озавате. (Вургемым луктеш да ойла ) Мый тиде туштым палем. Ончална, мо шотлан толеш. Тиде огыл? (тувырым ончыкта) 
Удыр Чынак вет, тувыр. Эше вес тушто: « Кыдал йырем шонанпыл.» Тиде иктаж-могай ушто докан. Айда ончалына. 
Озавате Айда. Мо уло шотлан толшо?( коктын кычалыт да уштым ончыктат) 
Удыр Теве тиде докан, ужат могай мотор ушто. (ола потам луктеш).Эше ик тушто. Тудо пытартыш: «Вудшо йога, колжо модеш , почешыже ий кылмен толеш.» Ко пала?
Озавате (вынер вудылкам луктеш)  Теве туштет—тиде ий манмыже, а туштыжо вынер куымаш маналтеш.

Васли кугыза. Тугеже кылмен кошташ огыда  тунал. Пеш сай. 
Васлий кува: Ой, Уремыште пеш йӱштö. Мурен-мурен логарем кылмен пытыш.

Кова: Толза, шичса устелторыш, ырыза. Шокшо чайым подылза.

(ӱстел коклаш шинчыт)

Васлий кугыза: Чает путырак тамле. А мелнаже пеш пушкыдо да тамле. Моткоч уста ӱдырамаш улат. Пеш кугу тау, кувай. Ыренат кайышна.

Кова: Йӱза, йӱза. Пареҥгыжымат налза. Шорыкйол пайрем годым ожно пареҥгым коҥгаш кӱктат ыле. Мыят тыге ыштышым. Пареҥгым коҥгаш кӱктет гын, идалык мучко пареҥган лият. (комакаште куэштме шуманпаренгым пукша)
Васли кугыза. Таче пайрем, сандене веселитлаш кулеш.  (икшыве-влак деке савырнен ойла ) А те мемнам мо дене куандареда?
Марий муро йонга. Йоча-влак мурат.  
Васлий кугыза: Ну, куандарышда

Васлий кува: Пеш кертыт. Пеш мастар улыда.

Васли кугыза Мемнам эше вес портыштат вучат. Тендан семынак сийлаш ямдылалтыт. Тыге, мочериге-влак?
Кова: Васлий кугыза, кувай, ожно годым мöчöр –влак куштат ыле. Тавалтыза, вара каеда
Мочериге-влак куштат, мурым мурен чеверласат.(или кажныже ик корным ойла)
-Тау, тау, сийланда,

Кугу тау тыланда,

-Туло лийже шорыкда,

Шуко шочшо пачада.

-Ме вес портыш каена,

Тек озаже куана.
Озавате (кажныжым вучкалтен).
Угыч тол!

Угыч тол!

Учыч тол!

Мочериге-влак. 


     Шорыкйол!

Шорыкйол!

Шорыкйол!

(лектын каят)
Васли кугыза ден Васли кува озавате деке лишемыт.
Васли кугыза. Кугу тау, порын вашлийда мемнам. Кочкыш пеш тамле ыле.  Киндыда перкан лийже! Вольыкет шуко шочшо,  мукшет тамле муйым пуыжо. Шурнет лектышан лийже.

Васли кува. Пиалан лийза. Унам эре тыге порын вашлийза. 

Васли кугыза. Айста вес суртыш каена. Ко пашам идалык мучко  ыштен, моктена. А ко його лийын, йолагайлен, вурсена. 
Лектын каят.

Портоза. Аваже, мыланна портышто шинчаш йокрок ок лий?

Озавате. Йокрок манын мом ыштет.

Портоза. Айда меат уремышке лектына, калыкын койышыжым ончалына.

Озавате. Каена, айда!

(тунемше-влак лектыт)
Тунемше 1. Теве тыгайрак суретым кажне суртышто Шорыкйол пайрем годым ужаш лийын. 
Тунемше 2. Ме, йоча-влак,  марий калыкнан историйжым, йулажым палышаш да пагалышаш, марий йылмынам йоратен тунемшаш улына. 
Тунемше 1.Пагалыме уна-влак! У ий дене алал кумылын саламлена. Тыланена пенгыде тазалыкым, йолгорно гай кужу умырым, шошо леве мардеж гай куштылго кап-кылым, памаш вуд гай яндар шум-чоным…
Тунемше 2. Илышыштыда да коштмо корныштыда-пиалым. Тек вуй умбалныда чевер кече гына шыргыжше.

